
Kote Fanm Pa Jwenn Doktè
Kote Fanm Pa Jwenn Doktè
Yon gid sante pou fanm

Toupatou sou latè, fanm ap debak chak jou pou yo fè travay yo, pran swen fanmi yo epi
patisipe nan lavi kominotè yo. Anpil fwa, pandan fanm yo ap leve defi sa a , yo gen pou
goumen kont maladi, alòske yo pa gen pyès enfòmas sou sante yo.

“Kote Fanm Pa Jwenn Doktè” marye enfòmasyon sou sante ki pèmèt moun ede pwòp
tèt yo ak refleksyon sou ki jan lamizè, diskriminasyon ak kwayans kiltirèl ka limite dwa
fanm yo pou yo genyen oubyen chèche lasante. Liv sa a ki fèt nan tèt ansanm ak ti
gwoupman kominotè ak pwofesyonèl lasante ki soti nan plis pase 30 peyi ka ede nenpòt
moun konprann, trete ep fè prevansyon kont anpil pwoblèm sante fanm konn genyen.

Nan yon langaj klè, plis pase 1000 desen, “Kote Fanm Pa Jwenn Doktè” se yon zouti
nesesè pou tout fanm ki vle fè sante yo vin pi bon epi pou tout travayè lasante ki bezwen
plis enfòmasyon sou pwoblèm ki frape fanm sèlman oubyen ki pa frape fanm menm jan
ak gason. Li ka ede fanm yo wè tout pikan kwenna ki anpeche lasante gaye nan tout
kominote a. Kon sa, nan tèt ansanm, fanm yo ap ka chèche mwayen pou dechouke
baryè sa yo.

Men kèk nan pwoblem nou chita sou yo nan liv sa a:

• Ki jan pou n regle pwoblèm sante
• Ki jan pou n rete an sante
• Ann chèche konprann tou ògàn nan kò yon fanm ki

patisipe nan fè pitit
• Sante seksyèl, Sante repwodiksyon
• VIH/Sida ak lòt maladi seksyèl moun ka pran
• Gwosès, akouchman ak lè manman an ap bay tete
• Sante mantal
• Sante fanm ki domaje, sante jenn demwazèl, sante

granmoun fanm ak sante fanm refijye
• Politik sante fanm
• Kadejak ak lòt vyolans sou fanm
• Jan yo sèvi ak madikaman nan domèn sante fanm

 Makòmè, sante fanm nan pla men w

Gen plis pase yon milyon fanm toupatou sou latè, k ap viv andeyò tankou lavil, “kote ki pa
gen doktè” oubyen kote lasante koute two chè.  Anpil fanm soufri, pèdi lavi yo mal paske yo pa
jwenn swen ak bon jan enfòmasyon klè sou kesyon lasante.

Nou ekri liv sa a pou tout fanm ak tout moun ki enterese nan amelyorasyon sante fanm.  Nan
yon tèks fasil ki gen foto ak desen, liv la pote enfòmasyon sou anpil pwoblèm sante medam yo
konn rankontre nan lavi yo.  Nou gen espwa tout moun - jenn demwazèl, fanm majè, travayè
lasante - ap dekouvri itilite ti liv sa a e y ap wè ki jan li ka menm ede yo sove lavi yo.  Objektif
nou, se pou enfòmasyon sa yo rive jwenn plis fanm posib, nan plis kote posib.

Nou pa ekri liv la pou kont nou.  Pou travay la te ka itil toutbon, nou te kesyone fanm
toupatou sou latè, sou sa yo bezwen pou sante yo, sou kwayans yo ak pratik yo nan zafè lasante,
epi sou pwoblèm yo ta renmen nou trete nan liv la.  Fanm ki soti nan plizyè peyi te reyini nan
atelye kote yo brase lide sou divès kesyon lasante epi voye rezilta yo ban nou.  Rezilta sa yo te
pèmèt nou fè yon dekouvèt: alòske enstitisyon ki enterese nan sante fanm toujou pote plis atansyon
sou sante repwodiktiv, fanm ki te patisipe nan deba yo te bay lòt pwoblèm yo menm enpòtans
lan.  Se poutèt sa, liv sa a etidye yon dividal pwoblèm ki gen konsekans sou sante fanm.

Kon sa, tout fanm sa yo bay patisipasyon yo nan preparasyon liv la, se pawòl yo, eksperyans
yo ansanm ak ti istwa yo rakonte ki fè liv la gen fòm li genyen an.  Se Kòmantè yo ki gide nou,
ki fè nou wè sa k pi itil, sa k pa fin klè, sa k pa korèk, si, wi ou non, tèl ou tèl enfòmasyon ap itil
nan kominote yo.

Ou menm ki konn li, ou ka li liv la pou moun ki pa konn li.  Si w konn moun ki gen pwoblèm
sante, tanpri souple, pataje enfòmasyon ou jwenn nan liv la ak yo - liv la pa byen yon sèl fanm.
Pandan n ap dekouvri ajisman ak lide ki ka ede n regle pwoblèm sante fanm, n ap wè ki jan li vin
pi enpòtan pou nou travay men nan men epi pou nou aprann youn anba bouch lòt.  Travay men
nan men an ansanm ak pataj konesans, se 2 etap nesesè sou chimen chanjman.

Nenpòt fanm
ka tounen yon
travayè lasante

Pou Ellen Israel,  ki te deside pou liv sa a tradui  e ki batay ak nou pou pwojè a rive
nan bout.

Pou Laurie Richarson ki pa janm bouke bay patisipasyon l  sou tout wout pwojè a

Pou tout òganizasyon ak pwofesyonèl sa yo ki te aksepte patisipe nan teste liv la san
kondisyon, nou vle pale de:

• SOE (Sèvis ekimenik ak antrèd)
• Lig Pouvwa Fanm
• CES  (Sant edikasyon espesyal)
• SPI (Sendika pèsonèl enfimye)
• LAC (les amis de la culture)
• Konbit fanm an Aksyon nan Jeremi
• GRAEFES
• Mme Marjorie  Clermont Mathieu
• Dr. Frantz St. Vil
• Dr. Gary Alexis
• Danielle Magloire

Pou Jean Wilner Steve ki tradui liv sa a soti nan lang angle pou metel nan lang
manman nou

Pou Marie Alice Louis Jean St. Vil ki envèsti tan l pou te rantre tout 31 chapit yo sou
òdinatè.

Pou Neptune Jean-Lorcy ki apsepte reyalize travay edisyon, konsepsyon ak foto
konpozisyon liv la.

Pou Andre Charlier ki batay san pran souf pandan plis pase 2 mwa pou te verifye
adaptasyon lespri tèks la nan yon bon jan otograf kreyòl.

Pou Guy Renaud ki te pran plezi retravay kèk desen nan liv la pou nou ak reyalize
konsèpsyon kouvèti liv la.

Pou Wyslande Louis ki bay yon gwo konou nan loreksyon final tèks la.

Ayibobo pou Elena Metcalf, Susan McCallister ak Lora Santiago ki travay san pran
souf bò kote Todd Jailer nan Hesperian pou fini ak foto konpozisyon liv la.

Anfen, nou vle wete chapo n pou n salye konkou:

HESPERIAN FOUNDATION, FOKAL, CHRISTIAN AID, UNITARIAN
UNIVERSALIST, SILOE PROJECT FOUNDATION, OPEN SOCIETY
INSTITUTE ki mete ak APROSIFA pou pèmèt nou reyalize pwojè sa a.
APROSIFA voye yon ochan pou nou tout nan non Fanm yo.



Kote  Fanm pa jwenn Doktè se yon zouti ki dwe pèmèt fanm yo reflechi plis sou kòz
pwoblèm sante yo. Si APROSIFA pran responsabilite pou mete pwojè sa a jouk nan
bout, se douvan enpòtans liv lan reprezante pou fanm nou yo lò nou menm kò m travayè
sante gen konsyans nan ki eta degradasyon  koze laswenyay ye anndan peyi sa a.

Jisteman, Kote Fanm pa jwenn doktè, vle di  kote fanm pa jwenn lasante.  Se pa yon liv
ki chita senpman sou kouman pou yo geri kèk maladi, men pito, yon liv k ap mennen
fanm yo idantifiye  rasin pwoblèm sante yo nan sosyete y ap viv la e an menm tan, trase
wout pou yo pran men yo pou chèche rezoud yo nan yon demach  lasante tout bon.

Atansyon!!!

Kote Fanm pa jwenn Doktè, pa vle di yon solisyon tou fèt yo lage nan men fanm yo pou
ranplase doktè yo pa ka jwenn.  Kòm ki dire, kou yo ta malad, pou yo ta chèche louvri
liv la pou al chèche renmèd.  Nan yon demach veye sou sante yo, fanm yo dwe kapab
jwenn tout kalte enfòmasyon nesesè pou pwoteje lavi yo.  Sepandan, se dwa  tout fanm
pou l jwenn doktè pou bali  laswenyay.  Okontrè, refleksyon ki chita anndan liv sa a,  ta
pito enterese fanm yo wè ki wout pou  yo pran pou yo fè sistèm sante a chita nan enterè
lavi moun.

APROSIFA envite tout Oganizasyon Fanm, tout ONG k ap travay ak fanm, tout mouvman
peyizan, tout mouvman ouvriye, tout òganizasyon k ap travay nan alfabetizasyon ak
Fanm... pou sèvi ak zouti sa a pou mennen fanm yo ranmase responsabilite yo pou
chanje kondisyon lavi yo.

Pou Konsèy Administrasyon APROSIFA:

Rose-Anne Auguste
Fondatris/manm Konseyè APROSIFA

De mo silvouplè

Pou te pote plis ranfò nan tradiksyon liv la, APROSIFA te voye 31 chapit nan liv sa a al
teste pami divès òganizasyon  ak kèk pwofesyonèl ki gen pratik travay ak fanm. Malerezman,
sou 31 chapit nou te voye yo, se dis (10)  kesyonè senpman ki tounen vin jwenn nou. Fòn
siyale gwo patisipasyon SOE ki ajoute yon chapit nan liv la kòm yon degi . Kòdinasyon an
te fè yon konpilasyon apati repons li te jwenn nan kesyonè yo e men ki sentèz ki soti.

Sentèz sa a gen rapò a Chapit: 1, 2, 3, 4, 5, 6, 11, 22, 23, 27, 30
Kesyonè yo te gen pou  teste dizon moun yo sou reyalite kiltirèl, pwoblematik ekonomik,
vyolans espesifik k ap fèt sou fanm pou gade si jan yo trete nan liv la koresponn ak reyalite
pa nou nan peyi dAyiti.

An gwo, patisipan yo  kwè reyalite yo pa twò depaman ak pa nou kit se nan nivo pwoblèm
pouvwa gason sou fanm, kit se nan aspè vyolans ekonomik fanm yo ap sibi kit se nan
reyalite tradisyon ak mès. Sepandan, nan chapit 30 kote yo pale sou ekzizyon an,
òganizasyon an kwè pratik sa a pa egziste lakay.

Sou aspè vyolans espesifik sou fanm, APROSIFA vle siyale egzanp konbit fanm vanyan
jeremi te bay pou reponn kesyonè a:

“Pola te fè ladesant kay marèn li lavil pou l te ka al lekòl. Li te toujou ap resevwa anpil
jouman anba bouch menm marèn sa a. Yon jou, aprè l te fin sibi yon tantativ vyòl nan men
premye pitit marèn nan, li t al seye poze pwoblèm lan ak li. Marèn nan te pito sèvi l yon bwa
jouman. Finalman, premye pitit gason sa a te vyole Pola an kay la. Zak  sa a  rive bloke Pola,
kreye yon kriz nan vi li kote li pat ka kontinye lekòl ankò”.

Se youn pami twa (3) istwa reyèl sou vyolans fanm ap sibi nan sosyete a, konbit fanm
vanyan nan Jeremi voye ban nou. Yo kwè vyolans sa yo gen arevwa a pwoblèm k ap wonje
sante fanm yo. Yon aspè yo pa bay twòp enpòtans an ayiti men  òganizasyon sa a kwè pou
fanm yo ta reflechi plis sou li aprè liv la fin sòti, se kesyon Sante Mantal ak Fanm.

Sou aspè anviwònman, òganizasyon yo kwè eta degradasyon  yo frape fanm yo plis pa bò
isit. Fanm gen rapò ak tout eleman nan anviwònman an. Dlo pou sèvi, bwa pou kwit manje,
se plis fanm ou jwenn nan sektè enfòmèl k ap vann nan mache nou yo ki toujou chaje ak
fatra elatriye... Kidonk, eta gravite degradasyon an konplike pi plis sitirasyon malsite fanm
yo nan peyi a. Oganizasyon yo kwè gen nesesite pou fanm yo reflechi sou aspè sa a plis.

Degi

Entwodiksyon

I. Yon ti mo sou medsin fèy la

Nan chapit 31 an nou wè tout remèd nou ka sèvi epi kouman pou nou
sèvi avè yo. Men fò nou pa bliye nou gen yon gwo richès lakay nou
tou: se fèy nou yo anpil moun (e sitou fanm) sèvi avè yo pou anpil
maladi. Rechèch lasyans pèmèt nou konprann kouman fèy yo aji sou
nou pou goumen ak maladi yo, e sa bay sa yo rele medsin fèy la plis fòs
toujou.

Fòk nou di w tou nan anpil peyi yo vin wè enpòtans medsin sila a e y
ap travay pou ba li plis jarèt: se tout tan nan laboratwa y ap dekouvri
bon aksyon fèy yo genyen sou anpil maladi. Pou nou menm ayisyen,
remèd fèy yo se yon gwo avantaj pase yo pa koute chè epi nou ka
jwenn anpil bò lakay nou. Remèd sa yo gen mwens danje tou pou
lasante, men fòk nou konnen  yo ka gen pwoblèm pa yo tou: fòk nou
aprann konnen yo pi byen chak jou pou nou ka evite danje epi fè yo vin
pi itil toujou.

II. Kilè pou nou sèvi ak remèd fèy?
Gen anpil ka kote nou ka sèvi ak remèd fèy yo:

• Lè maladi a pa twò grav

• Lè nou pa ka sipòte yon remèd famasi

• Lè nou pa jwenn doktè

• Lè n ap fè prevansyon

• Pou konplete remèd doktè a (fòk nou di l sa)

• Si nou swete sèvi ak fèy yo, nou ka di doktè a ki sa nou ta vle: si se
posib, li ka trete nou avè yo.

• Lè nou pa gen kòb pou n al nan famasi

• Lè doktè a li menm pa gen remèd famasi li ka preskri nou yo pou
maladi nou soufri a.

Nan tout ka sa yo, fòk nou konnen remèd fèy la ka aji byen tankou li ka
pa bay rezilta ditou. Nan dezyèm ka sa a, lè nou wè apre yon ti tan n ap
sèvi ak yon remèd fèy maladi a ap kontinye, fòk nou sispann remèd la
epi chèche chimen doktè menm si fòk nou desann lavil pou sa.

Kilè pou nou sèvi ak remèd fèy?

Kroke plant
nou you tèt
anba pou’n fè
yo seche

III. Kijan pou nou sèvi ak fèy?
Tout ayisyen ka fè yon te epi yo konn remèd fèy. Nan liv sa a,
nou ta vle ban nou kèk lide pou mete sou konesans nou sou
kesyon an epi sèvi ak fèy yo yon jan pou
tout moun ka jwenn, lè yo bezwen yo.

1. Pa pran plis fèy pase sa nou bezwen.
Anpil fwa, 2 oubyen 3 fèy ase pou
nou prepare yon te.

2. Si nou pran plis fèy pase nou ta
bezwen, nou ka mete rès fèy sa
seche : n ap mare kèk branch
ansanm pou fè yon ti pakèt;
kwoke pakèt la tèt anba nan yon
kwen kay kote gen plis van. Lè
fèy yo sèch (apre 4 a 5 jou
konsa), n ap mete yo nan yon
sache pou konsève yo. Pwochen fwa
nou bezwen fèy sa yo, n ap annik mete yo nan dlo epi
fè te a.

yon pye lalwa
plante nan mamit

4. Pa bay ti moun ni fanm ansent nenpòt te pou yo bwè.
Anvan nou sèvi ak yon fèy nou pa konnen byen, mande
si li pa gen danje ladan n.

5. Si nou dwe bwè remèd la plizyè jou, fè yon te chak jou
oubyen mete fèy yo tranpe nan kleren pandan 10 jou:
rache fèy yo, mete yo nan yon bokal, kouvri yo nèt ak
kleren. Souke boutèy la chak jou epi  koule l  apre 10 jou
an. Pran yon gwo kiyè preparasyon an nan dlo pou bwè.

6. Poutèt pousyè ak lòt salte, toujou lave fèy yo
ak yon dlo byen pwòp anvan nou sèvi ak
yo.

7. Toujou aprann timoun yo enpòtans fèy yo
swa pou fè remèd swa pou pwoteksyon
lanati. Si nou kite plant nou yo fin depatcha,
n ap pèdi gwo richès nou genyen nan men
nou an. Nou ka wè anpil fèy disparèt deja akòz
move tretman ak debwazman. Ann travay pou
n sove rès la!

3. Nou ka plante fèy nou sèvi anpil yo lakay nou. Si nou pa
gen anpil plas, mete yo nan yon ti mamit bò kay la pou
nou ka wouze yo tanzantan.

Fanm se poto mitan nan zafè la
sante nan peyi a. Se li ki pi plis
bay popilasyon an laswenyaj:
timoun, fanm ansent ak granmoun
byen souvan sou kont li  nan
kominote a. Konsa n ap bay kèk
lide pou l sèvi ak fèy lè ka sa yo
tonbe nan men l.

Fè plant yo tranpe nan
kleren, koule’l pou n k

ap konsève esans la
pi lontan

Lyann mòl

Benzoliv

2. Boule

• Fè koule dlo byen fre sou kote a yon
bon moman.

• Pase lwil kokoye oubyen lwil benzoliv
sou li.

• Kraze kèk fèy pwa madyòk mete sou
li.

• Chode moso fèy bannann, mete sou
kote a.

IV. Remèd fèy pou kèk maladi moun genyen pi fasil

3. Bronchit ak tous

• Bwè te w ap fè ak yon branch ten.

• Bwè te fèy sitwonèl, te fèy melis, te fèy planten.

• Koule te sitwonèl la nan yon ti twal fen anvan ou bwè l.

• Lage 2 gwo kiyè siwo myèl oubyen gwo siwo sou kèk moso
zonyon rache byen fen, kite l  poze yon  2 è d  tan konsa: bwè
yon kiyè 3 fwa nan yon jounen.

• Fè friksyon (sou do ak sou pwatrin) ak lwil masketi anvan w al
dòmi.

1. Absè

• Byen lave kèk fèy bèl de nwi, pase ji a
sou absè a.

• Rache yon zonyon, kwit li san grès, mete
sou kote a.

• Kraze yon kalalou, mete sou kote a.

• Pase yon fèy lyann mòl nan dife, poze sou
absè a.

• Bwè te safran pandan kèk jou, manje anpil
lay.

• Rape yon moso masòkò mete sou li.

Remèd fèy pou kèk maladi moun genyen pi fasil

4. Chanklèt

• Pase yon ti moso tomat vèt nan bouch
la.

• Pile yon moso lay oubyen yon branch siv,
pase l nan bouch la.

• Fè ji ak yon ti moso rasin bannann, pase
l nan bouch la.

• Kraze yon fèy gwayav, pase ji a nan
bouch la.

6. Dyare

• Bwè dlo diri w ap fè ak yon ti ponyen diri blan.

• W ap mete l bouyi yon moman ak 2 tas dlo.

• Bwè ji kawòt.

• Bwè te fèy gwayav.

• Mete ji yon fèy bannann nan enpe dlo pou bwè.

• Bwè te fèy malonmen.

• Bwè te w ap fè ak yon sitwon koupe oubyen bwè ji sitwon an.

• Bwè te w ap fè ak 3 klou  jiwòf nan yon tas dlo.

• Bwè sewòm oral.

Lalwa

7. Doulè kè

• Bwè te w ap fè ak yon ti
moso jenjanm.

• Bwè te fèy bazilik.

• Bwè ji chou kri.

• Bwè ji kawòt kri oubyen ji pomtè.

• Fè rafrechi ak ti moso lalwa pou bwè.

• Pa kite lestomak ou vid twò lontan,
pa bwè alkòl, pa fimen.

Koray

8. Foulay

• Bwè ji fèy kanpèch.

• Pile fèy masketi mare sou kote a.

• Pase lwil masketi sou kote a.

• Kraze kèk fèy koray mare sou kote a.

5. Dlo nan kò

• Bwè te bab mayi pandan plizyè jou.

• Manje anpil zonyon kri, anpil powo.

• Bwè dlo kokoye vèt.

• Bwè ji kawòt kri.

• Pa manje twòp sèl.

Tomat

Chou

Lanman

11. Grip

• Bwè anpil ji zoranj oubyen ji sitwon.

• Bwè te fèy sitwonèl (koule li anvan nan yon ti twal
fen).

• Bwè te fèy kaliptis (2 fèy kont pou fè yon te),

•  men pa bay fanm ansent li.

• Bwè te fèy bwadòm.

• Bwè te fèy choublak.

• Bwè anpil ji seriz ak ji gwayav.

Kaliptis

9. Gaz - Gonfleman

• Bwè te fèy lanni oubyen grenn lanni.

• Bwè te fèy mant oubyen fèy ti bonm.

• Bwè te fèy atiyayo oubyen fonbazen.

• Bwè te w ap fè ak yon ti moso jenjanm.

10. Gratèl

• Benyen ak fèy frèn oubyen ak lay;

• Benyen ak fèy bèl de nwi oubyen ak fèy
tamaren.

• Benyen ak fèy lanman fran oubyen fèy
asowosi.

• Pou lota fè beny ak fèy dat.

12. Ilsè po

• Graje kèk kawòt mete sou li.

• Kraze fèy chou, mete sou kote a.

• Pile fèy planten, mete sou kote a.

• Pile fèy koray, mete sou kote a.

• Pase kèk fèy sèch lang chat nan dife,

• kite yo frèt, mete sou kote a.

• Pile fèy simen kontra mete sou kote
a.

Lang chat

13. Jansiv ki senyen fasil

• Kraze fèy koupye, fèy kreson nan bouch
la.

• Fwote jansiv la ak anndan po yon sitwon.

• Bwè anpil ji sitwon, ji zoranj, ji seriz.

Remèd fèy pou kèk maladi moun genyen pi fasil



Kijan yo sèvi ak Medikaman nan domèn Sante Fanmxvi

Bazilik

Koulant

15. Kolerin

• Bwè te fèy malonmen.

• Bwè te w ap fè ak yon ti branch deyè do.

• Manje kèk grenn chadèk chak jou pandan 10 jou.

14. Kòlè

• Bwè te fèy gwayav, fè friksyon oubyen
beny ak yo tou.

• Bwè te fèy ten.

• Kraze moso lay, pase l sou fwon w.

• Bwè te bazilik oubyen majolèn.

• Bwè te fèy koulant.

• Bwè te fèy oubyen flè zoranj si.

17. Konvilsyon (kriz)

• Friksyonen moun nan ak kèk fèy koulant
kraze.

• Bwè te fèy koulant.

19. La fyèv

• Bwè te w ap fè ak kèk fèy nim.

• Bwè te w ap fè ak yon ti branch dèyè do.

• Bwè te koulant, friksyonnen avè l tou.

• Bwè te kòs bwadchenn.

• Bwè te fèy choublak.

• Bwè te w ap fè ak yon ti moso jenjanm.

18. Lajonis

• Bwè te rasin jenjanm pandan kèk jou.

• Fè legim ak moso papay vèt plizyè fwa nan yon
semèn.

• Pa manje grès, pa bwè te lamitye ni te bonbonyen.

• Bwè te fèy tamaren.

• Bwè ji kawòt fre, ji sitwon san dous.

• Bwè te w ap fè ak moso zoranj si.

16. Vant fè mal

• Bwè te fèy bazilik.

• Bwè te w ap fè ak ti moso rasin jenjanm.

Nim-Lila

21. Je fè mal

• Fè yon rafrechi ak yon kalalou byen pwòp, lave je
a.

• Fè yon te ak yon ti moso fèy planten byen pwòp,
lave je a.

• Kraze yon fèy choublak lave je a ak ji a.

• Mete yon gout ji sitwon oubyen ji zoranj nan je a.

20. Maladi atrapan

• Lè yon maladi atrapan tonbe nan yon zòn, fòk ou dezenfekte kay
ou pou anpeche l antre sou ou:

• Bay tout moun nan kay la bwè te klou jiwòf, te lay, te sitwon o
sinon ji sitwon.

• Boule kèk fèy kaliptis chèch anndan kay la oubyen fè yo bouyi
nan yon bonm san kouvèti  anndan kay la pandan yon bon moman.
Ou ka mete yon moso bwapen ak kèk fèy tibonm oubyen mant
nan bonm lan tou.

22. Maldan

• Si yon dan kòmanse fè w mal oubyen kòmanse
enfekte, fòk ou cheche chimen dantis; ann
atandan men sa w ka fè:

• Fè yon rafrechi ak kèk fèy ave, lave bouch la.

• Pase ji tomat vèt sou dan an.

• Pile kèk klou jiwòf, foure l nan twou dan an.

• Fè yon te ak kèk fèy maskreti, tranpe dan
an.

• Kraze kèk fèy atiyayo pase sou dan an.

• Si dan an ap fè pi epi jansiv la anfle:

• fè te ak kèk fèy mango, oubyen lyann savon,

• tranpe bouch la.

• Fè te ak kèk fèy kalbas, tranpe bouch la.

Fèy Ave

23. Maltèt

• Kraze kèk fèy ak rasin ave, santi yo.

• Fè beny tèt ak fèy zoranj si, pa ale nan solèy
apre.

• Kraze kèk fèy lougawou  sinon koray, mare
sou tèt la.

• Bwè te bazilik.

• Kraze kèk fèy manyòk mare sou tèt la.

• Kraze kèk fèy pwa piyant, mare sou tèt la.

Fèy
Lougawou

Kalalou

Remèd fèy pou kèk maladi moun genyen pi fasil



Kijan yo sèvi ak Medikaman nan domèn Sante Fanmxviii

24. Opresyon

• Rache yon zonyon, kouvri l ak myèl, kite l poze yon bon
moman, bwè 1gwo kiyè 3 fwa pa jou.

• Bwè te fèy malonmen.

• Fimen fèy sèch kaliptis

• Bwè chokola lè kriz la epi tanzantan apre.

• Pa mete anpil sèl nan manje moun ki fè opresyon.

25. Pa ka domi

• Bwè te fèy bazilik.

• Bwè rafrechi leti.

• Bwè te zoranj si.

• Bwè te fèy grenadya.

• Bwè ji grenadya.

• Manje mandarin oubyen kowosòl.

• Pa bwè twòp kafe.

Leti

Grenadya

26. Rimatis

• Bwè te bab mayi.

• Bwè te fèy sa yo: atiyayo, lay, aticho.

• Mare fèy zabriko sou kote a.

• Mare fèy doulè oubyen fèy lougawou sou
kote a.

• Mare fèy masketi sou kote a oubyen fè
masaj ak lwil la.

• Chofe yon fèy bannann, mare sou kote
a.

• Bwè te fèy ak rasin ave.

• Bwè te w ap fè ak ti moso jenjanm.
27. Sik

• Manje anpil zonyon kri.

• Manje anpil leti oubyen bwè rafrechi leti.

• Mete seleri nan manje a (soup, bouyon, ragou, etc).

• Bwè te jenjanm chak jou.

• Manje pwa kongo.

• Pa manje bagay dous tankou sik, siwo myèl,

• tablèt, sirèt sitou lè lestomak nou vid.

• Pa manje twòp grès.

• Manje anpil legim tankou: powo, leti, chou, tomat,

Aticho

Mayi

29. Tansyon wo

• Bwè te bab mayi.

• Bwè te fèy si la yo: Sitwonèl, koulant,
seleri.

• Bwè te lay, mete anpil lay ak anpil
zonyon nan manje nou.

• Pa manje twòp sèl.

28. Tansyon ba

• Bwè te ten.

• Bwè kafe

• Dòmi ak yon gwo zòrye.

Lay

Kreson

• pwa tann, berejèn, koupye, militon,
lyann panye, zepina, elatriye

• Pa manje yon gwo asyèt manje yon sèl
kou.

30. Tibèkiloz

• Pran tout remèd doktè w ba wou jouk li di w geri.

• Manje anpil legim ak tout bagay k ap ba w fòs
tankou:

• Bannann, zaboka, mango, bètwouj.

• Sikre ji nou ak gwo siwo.

• Bwè ji kreson (lè li pa gen flè).

• Manje kreson an nan salad tou.

31. Vè

• Pran 2 gwo kiyè grenn papay, kraze yo,

• pase yo nan paswa, mete yon ti sik ladan.

• Bwè sa pandan 2 jou epi pran yon medsin.

• Fè yon mak sou yon papay vèt pandan li sou pye a,
kite gonm nan koule nan yon veso, melanje 1 oubyen 2
kiyè gonm nan ak enpe sik, bwè l granm maten pandan
2 jou epi pran yon metsin.

• Pran 2 tèt lay, kraze yo, mete yo bouyi nan yon ti lèt,
bwè sa pandan 3 jou.

• Pran 2 kiyè ji chou chak maten pandan 5 jou.

• Pou fè prevansyon maladi sa a ou kapab mete anpil lay,
zonyon ak anpil ten nan manje w epi fè yon te fèy
kaliptis ak fèy sitwon tanzantan. Ou kapab bwè anpil
ji anana tou.

Remèd fèy pou kèk maladi moun genyen pi fasil

32. Vomisman ak kè vire

• Bwè te kòs kannèl.

• Bwè te fèy koulant.

• Bwè te fèy bazilik.

• Bwè te fèy gwayav.

• Bwè te w ap fè ak yon ti moso rasin jenjanm.

Kannèl

Planten

V. Remèd fèy pou maladi fanm pi soufri

  a. Pwoblèm Jènn fi
Bouton sou figi

• Ou kabab fè 2 tas te ak 2 fèy planten rache nan dlo a, ou
bwè yon tas epi ou lave figi w ak rès la.

• Ou kapab fè yon preparasyon planten sou vinèg:

W ap pran yon ponyen fèy, w ap lave yo, ou rache yo, ou
mete yo nan yon ti boutèy vid byen pwòp, ou kouvri fèy yo
ak vinèg, ou bouche boutèy la.

Kite l fè 6 jou konsa men chak jou w ap souke boutèy la.
Apre 6 jou w ap koule l epi ou kenbe likid la nan boutèy la.

W ap pase preparasyon sa a sou bouton yo 2 fwa pa jou
(maten ak aswè).

• Mete yon ti ji sitwon sou figi w lèswa: l ap
dezenfekte bouton yo epi l ap fè yo seche pi
vit. Pa mete l la jounen paske li ka fè w gen
tach sou figi w.

Fè san vini

Bwa dchèn

Plant sa a gen bon aksyon kont
enflamasyon e li aji sou mikwòb tou
k ap fè bouton yo fè tèt blanch yo:

1. Planten

2. Kawòt
• Ou kapab graje yon kawòt, mete l sou figi w, kite l yon bon

moman anvan ou rense l. Kawòt la ap fè po w pi fre.

3. Sitwon

1. Bwadchèn

• Esperyans montre kòs bwa sa a ka ede règ
yo tounen lè yo gen yon ti reta: li aji sou
matris la pou fèl travay pi byen.

2. Bètrav

• Gen anpil bagay nan bètrav la ki ka ede yon jènn fi nan
moman sa a: bètrav la aji sou matris la pou aktive l, li ba l
fòs epi li ba l pi plis enèji. Bwè ji a chak jou pandan 3 ou 4
jou - men fanm ansent pa bezwen bwè ji sa a twòp.

3. Anana

• Ji anana aji sou matris la pou aktive l: ou ka bwè ji sa a lè
règ ou gen yon reta.

• Fè yon te ak yon ti moso kòs la nan dlo: kite l bouyi 5
minit, bwè l.  Pa bay ti moun te sa a, pa bay moun ansent li
tou, pa bwè te a plis pase 7 jou.

1. Pou kò a pèdi enpe dlo

• W ap fè yon rafrechi ak rasin pèsi ak bab mayi, ou bwè sa
tout jounen an.

2. Pou kalme kò w

• Bwè te majolèn ak bazilik leswa anvan w al dòmi.

Pèsi
1. Pèsi

• Plant sa a gen yon eleman ladan n ki ede nan doulè
règ. W ap fè yon te ak moso rasin, ou bwè l la
jounen.

2. Jenjanm

• Rasin nan aji pou lache tout pati nan kò a  ki sou
tansyon. Fè yon te ak ti moso rasin nan, bwè l.

3. Gwo ten

• Nan anpil peyi yo konn plant sila a pou doulè règ ak
pou ede sikilasyon san nan epòk sa a. Li bay yon efè
kalman tou ki ka ede w pase move moman sa a.

Prepare yon te ak 2 fèy gwo ten: bwè l plizyè fwa nan jounen
an.

Doulè anvan règ
Se konn nèvozite ak anpil dlo kò a kenbe ki fè moun pa
santi yo byen nan peryòd sa a. Men kèk remèd ki ka ede n.

Doulè règ

Remèd fèy pou maladi fanm pi soufri

1. Gwayav

• Fèy sa yo aji  sou anpil
mikwòb epi yo sere kò fanm
nan. Prepare yon te ak 3 ou 4
fèy:  bwè l 3 fwa pa jou
pandan 7 jou.

2. Ten ak Kaliptis

• Fèy sa yo se de bon dezenfektan ki ka ede nou nan
pwoblèm pèt blanch yo.

Prepare yon te ak 3 branch ten ak yon ponyen fèy
kaliptis: bwè l 3 fwa pa jou pandan 7 jou.

• Men tou, si ou wè pèt yo ap kontinye apre w fin pran
remèd sa yo, fòk san pèdi tan w al nan dispansè pou
konsiltasyon

Gwayav

  b. Gwosès ak lè nap bay tete
Gwosès pa yon maladi, men li lakòz anpil transfòmasyon nan
kò yon fanm. Gen kèk bagay ki ka vin deranje moun nan, e lè
sa a fòk moun nan pa bwè nenpòt medikaman. Men sa moun
nan ka fè lè li gen pwoblèm sa yo:

Lyann panyen

2. Pa ka dòmi

Lè sa rive fò moun nan pa bwè nenpòt ki fèy, li ka fè :

• Yon te leti ki gen bagay ladan n ki ka kalme l.

L ap fè te a ak yon ponyen leti nan yon tas dlo.

• Yon te fèy zoranj oubyen flè zoranj si.

• Yon ji grenadya oubyen yon te ak yon fèy grenadya.

Pèt blanch
Gen kèk remèd ki ka ede nou
pou sa:

1. Anemi

Se yon maladi moun ansent soufri anpil.
Se mank fè ki konn bay li, men sa w ka
fè:

• Manje anpil legim tankou zepina, lyann
panyen, kreson.

• Bwè anpil ji tankou ji seriz, ji gwayav,
ji papay, ji mango lè w ap manje.

• Sikre ji yo ak gwo siwo (siwo kann) ki
gen anpil fè.

• Bwè chokola tanzantan le maten.

• Manje yon ze tanzantan ak enpe fwa oubyen
pwason lè w kapab.

3. Lè janm nou ak men nou anfle (edèm)

Fòk moun nan bese kantite sèl nan manje l.
Li ka manje anpil lay, zonyon, yanm,
koupye, zaboka, pwa blan - li dwe sikre ji
li ak gwo siwo, bwè ji kann.

Koupye

Patat

4. Anvi vomi ak vomisman

• Pou ka gen mwens malèz sa
yo, fòk ou manje manje ki
gen anpil lanmidon tankou:
patat, lam, yanm,
bannann, diri,  pòmte,
malanga, mayi ak pen.

• Si malèz yo pa pase, ou ka
fè yon te ak ti moso jenjanm
pou w bwè.

Lam

7. Kari (twou nan dan)

• Fanm pi fèb lè yo ansent e sitou lè yo fin akouche. Pou
fanm ansent nan pa pedi dan l fòk li manje tout sa ki
gen anpil kalsyòm, anpil fosfò ak fliyò. Men kèk bagay
ki gen eleman sa yo:

• Lèt, sadin, ze, wowoli, gwo siwo, pwa blan, kreson,
tomat, chokola, pistach, avwàn, chou.

Atiyayo5. Gaz

• Fè te ak fèy atiyayo oubyen sitwonèl.
Pase te sitwonèl la nan yon ti twal fen
anvan ou bwè l.

Papay

8. Maladi tansyon

• Fòk fanm ansent nan pa manje bagay ki
gen twòp sèl. Li ka manje bagay ki gen
anpil fib tankou:

• Fwi, mayi, avwàn, tout kalite legim, li
ka sikre sa l ap manje yo ak gwo siwo, li
ka manje anpil seleri, papay.  Fòk li mete
anpil lay ak zonyon nan manje l epi fè te
sitwonèl oubyen te bab mayi pou bwè
nan la jounen.

6. Varis (pou fè prevansyon):

• Bwè ji sitwon, ji zoranj, ji chadèk ak yon ti
zès ladan - mete anpil lay nan manje a.

Gwosès ak lè nap bay tete



Kijan yo sèvi ak Medikaman nan domèn Sante Fanmxxiv

Poro

9. Konstipasyon

• Fòk fanm nan bwè anpil
dlo epi manje fwi ak
legim.  Men kèk bagay
ki bon pou li:

Joumou, powo, leti,
bètwouj, zepina, chou,
konkonm, berejèn,
koupye, pwa frans,
zoranj, mango, fig,
avwàn, tamaren.

11. Mal do

• Fanm nan ka bay do a plis fòs si chak jou lè l ap benyen,
li fè yon masaj ak tòchon.

(l ap mouye tòchon an epi l ap mete savon pou l mase do
a).

10. Pèdi cheve

• Si fanm nan ap pèdi twòp
cheve, li ka pase ji kreson
oubyen zaboka  nan tèt li
anvan li lave cheve l.

Berejèn

12. Kèk prekosyon pou w pran ak fèy lè w ansent:

Lè yon moun ansent, fòk li pa bwè nenpòt ki remèd fèy.
Men kèk remèd fèy ki gen danje ladan yo pou l pa janm
bwè:

• Bonbonyen, monben bata, konkonm zonbi, chadwon beni,
lila, sonèt, sabliye, medsiyen barachen, chè kalbas, sezi,
lorye, zonyon dilin.

Gen lòt fèy ou ka bwè lè w pa ansent men fòk ou evite yo
si ou ann eta, se:

• Lalwa, kannèl, choublak, sene, jiwòf, simen kontra,
kaliptis, pèsi, fèy wou. Pa bwè twòp ji anana non plis ni
twòp kafe ak tafia.

13. Pou fè akouchman an fèt pi fasil

Gen kèk plant ki ka ede w delivre pi vit, ou ka sèvi ak yo:

• Pèsi

Ji fèy sa a ede fanm nan gen bon kontraksyon:

Bwè yon vè ji, lè doulè yo ap kòmanse.

• Zannanna

Ji sa a, sitou lè fwi a pa fin mi, ka ede w
gen tranche:

Bwè li nan dènye semèn nan.

• Kannèl ak jiwòf

Mete epis sila yo nan manje w nan
dènye semèn gwosès la.

• Kalalou

Manje anpil kalalou (legim, soup) nan
dènye semèn gwosès la.

Anana

14. Pou fè lèt monte

Lèt manman se pi bon manje pou yon bebe. Fòk manman an byen
manje pou l kapab bay tete. Gen kèk fèy ki kapab ede lèt la monte:

• Fèy malonmen

Pran 2 pye malonmen fè yo bouyi nan 3 tas dlo pou 10 minit konsa,
bwè sa nan jounen an.

• Lanni oubyen kawòt

Mete yon bon ponyen grenn nan 3 tas dlo,

fè l bouyi 10 minit konsa, bwè sa nan jounen
an.

• Masketi

Pran yon ponyen fèy, kraze yo e mete yo sou
tete yo.

Masketi

Lanni

15. Lè w ap segre

Fòk ou eseye bay tete pi lontan ke w kapab.
Lè w pral sevre ou si tete yo gonfle anpil, ou
ka kraze kèk fèy lanni oubyen kèk fèy pèsi
ou mete sou tete yo.

Gwosès ak lè nap bay tete

Pou bay venn yo k ap vin pi fèb plis fòs nan
epòk sa a, w ap pran abitid bwè yon te w ap fè
ak moso pòpòt bannann oubyen ak 2 fèy
planten. Ou ka bwè ji sitwon epi mete yon ti
zès ladan tou.

2. Fòtifye zo w

Zo w tou ap febli nan epòk sa a: yo gen dwa
kase fasil epi ba w traka pou yo pran.  Pou sa
pa rive, fòk ou manje sa ki gen anpil kalsyòm
tankou: lèt, wowoli, gwo siwo, ze, kreson,
chou, pwa blan.

3. Pou diminye  ekoulman san an lè règ ou vini:

Lè periyòd règ la pral fini, li konn vin
pifò sou fanm nan e sa kapab nwizib.
Lè sa a moun nan  ka fè te sila yo:

Te po grenad oubyen flè grenad.

W ap manje yon manje san twòp grès kwit ki ka al bouche
venn yo. W ap manje anpil fwi ak legim, bwè ji tou w ap
fè ak seriz, kawòt, papay, sitwon, gwayav.

Zaboka

Bannann

• Te fèy rezen oubyen fèy planten.

• Si li wè sa kontinye pi rèd, pito moun
nan al konsilte nan dispansè. Pye grenad

1. Pwoteje kè w

Kè a vin pi sansib epòk sa a. Fòk ou pran swen li. Ou ka vin
soufri tansyon tou e sa ap mete kè a an danje tou - Se poutèt
sa w ap bije pran swen w pi byen, lè w kòmanse antre nan
senkantèn ou.

  c. Lè w ap pran laj

Men kèk manje ki bon pou wou: mayi,
zaboka, kreson, pwason, chou, bannann,
koupye, avwàn, elatriye...Gen kèk epis tou
ki ka ede w pwoteje kè w tankou: lay,
zonyon, jenjanm, safran. Tanzantan w ka
fè yon ti rafrechi ak bab mayi tou ou bwè
tout jounen oubyen yon te sitwonèl (w ap
koule l anvan ou bwè l nan yon ti twal fen).
Pou sikre te ak ji a w ap sèvi ak siwo myèl
oubyen gwo siwo ki pi bon pase sik blan an.

4. Pou w rete anfòm

Nou konnen  lè laj ap rantre sou fanm, gen yon pakèt transfòmasyon
ki fèt nan kò a.  Nan chapit 8 la, nou byen eksplike tout bagay sa yo
epi yo ban nou anpil lide sou sa ki ka fèt pou fè vi nou nan epòk sila
a vin pi bon.

Nan medsin natirèl la gen kèk dekouvèt yo fè sou sa tou. Yo wè gen
kèk manje ki bon anpil pou kò a lè sa a.  Men kèk manje espesyalis
yo konseye:

• Zannanna, mayi, pistach, avwàn, kawòt, wowoli, chou, lay,
pwa, siwo myèl, diri.

• Pran abitid fè egzèsis, mache chak jou

• Mase kò nou ak tòchon pou fè san nou sikile byen; sa fè nou gen
bèl lè ak bèl po tou.

LAVE MEN NOU
Olye n sèvi ak sèvyèt, kite van an
seche men nou.  Pa manyen
anyen,  toutotan men nou pa ko fin
sèch.

Lave men nou anvan  ak apre nou
fin okipe yon lòt moun.  Se pi bon
fason pou n elimine jèm mladi ki
rete sou po nou.  Fòk nou savonnen
men n pi byen epi pandan plis tan:

Tòchon

• anvan ak apre nou fin  patisipe nan yon akouchman.

• anvan ak apre nou  fin manyen yon maleng osnon yon blese.

• anvan ak apre nou fin bay piki oubyen anvan ak apre nou fin koupe
osnon pike yon moso nan kò yon moun.

• apre men nou fin kontre ak san, pipi,  tata , glè oubyen likid vajen.

• apre n fin retire  gan  nan men nou.

Sèvi ak savon pou n elimine salte ak jèm maladi.  Pandan n ap fwote
men nou ( ak savon) se pou n konte rive jiska trant (30).  Netwaye
anba zong nou ak yon bwòs oubyen yon ti klis bwa.  Apre sa , rense
men n.  Sèvi ak dlo k ap koule.  Pa itilize menm dlo a, si n vle men nou
byen pwòp. Toujou sèvi ak dlo k ap koule

Lè w ap pran laj




